Nafarroako Parlamentuko Mahaiak, 2011ko urtarrilaren 31n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Román Felones Morrás jaunak aurkeztutako galdera, jakiteko ea gauzatu den Orreagako Udalarekin eta kabildoarekin aurreikusitako hitzarmena, eremu monumentalaren premia bereziei aurre egitekoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

GALDERAREN TESTUA

Socialistas del Parlamento de Navarra parlamentu-taldeari atxikitako foru parlamentari Román Felones Morrás jaunak, Legebiltzarreko Erregelamenduan ezarritakoaren babesean, Osoko Bilkuran ahoz erantzuteko galdera egin du, Parlamentu honek onetsitako mozio baten betetzeari buruz, zeinaren bidez Nafarroako Gobernua premiatzen baitzen hitzarmen bat negozia zezan Orreagako Udalarekin eta Kolegio Elizarekin.

2010eko apirilaren 16an, Nafarroako Parlamentuko Kultura eta Turismo Batzordea, Socialistas del Parlamento de Navarra parlamentu-taldeak eskatuta, bisitan joan zen Orreagara, ondoko helburuekin: 

– Kolegio Elizako instalazioak bisitatzea, bereziki gaur egun obretan dagoen erromesen aterpetxea.

– Lan bilera egitea kabildoko arduradunekin, haien itxaropenen eta eskakizunen berri izate aldera.

– Lan bilera egitea udal arduradunekin, haien itxaropenen eta eskakizunen berri izate aldera.

Bisitaren ondorioz, Legebiltzar honetako talde politiko guztiek mozio bat aurkeztu eta onetsi zuten, hitzez hitz ondokoa zioena:

1. Nafarroako Parlamentuak, ondarearen arloan abian dauden edo etorkizun hurbilerako aurreikusita dauden ekintzak ezertan galarazi gabe, Nafarroako Gobernua premiatzen du Orreagako Udalarekin eta kabildoarekin negoziatu eta, kasua bada, hitzarmen bat sina dezan, erromes eta bidaiarien kopurua gero eta handiagoa izatearen ondorioz, eremu monumental horrek eta bere inguruak dituzten beharrizan bereziei erantzute aldera.

2. Aurtengoa Donejakueren urte saindua denez, Nafarroako Gobernua premiatzen da negoziazio hori arindu dezan, beharrizan horietako batzuei uda iritsi baino lehen erantzute aldera, garai horretan jende kopurua eta eskakizunak bereziki areagotzen baitira.

2010. urtea bukatu denez, ondokoa jakin nahi dut:

• Gauzatu al da aurreikusitako hitzarmena? Hitzarmena gauzatu baldin bada, zeintzuk dira hitzarmenaren nondik norako nagusiak? Hitzarmena gauzatu ez baldin bada, zergatik ez da agindutakoa bete?

